
SMOLIYAVIY NATIJALAR 

TO‘G‘RISIDAGI HISOBOTNI 
MOLIYAVIY HISOBOTNING 
XALQARO STANDARTLAR 

TALABLARI ASOSIDA TUZISH

Pardayeva Zulfizar Alimovna
TDIU, “Buxgalteriya hisobi” kafedrasi dotsenti

Annotatsiya: Respublikamizda buxgalteriya hisobini xalqaro standartlarda yuritish uchun parallel hisobdan va milliy stan-
dartlar asosida tuzilgan moliyaviy hisobotlarni transformatsiyalash asosida amalga oshirish orqali tartibga solinib kelin-
moqda. Shu sababli moliyaviy hisobotlarni xalqaro standartlar asosida to‘g‘ri tuzish hamda investorlarning ishonchini 
oshirish shu bilan birgalikda xarajatlarni kamaytirish hada moliyaviy hisobotlarning shaffofligini oshirish bo‘yicha takliflar 
keltirish maqsadga muvofiq.

Kalit so‘zlar: Buxgalteriya hisobining milliy standartlari, buxgalteriya hisobining xalqaro standartlari, moliyaviy hisobotning 
xalqaro standartlari, US GAAP, transformatsiyalash, parallel hisob, moliyaviy hisobot.
Abstract: It is regulated by parallel accounting and transformation of financial statements which based on national stan-
dards and they are in accordance with international standards in our Republic. Therefore, it is advisable to make pro-
posals for the preparation of financial statements in accordance with international standards and increase investor confi-
dence, while reducing costs and increasing the transparency of financial statements.

Key words: national accounting standards, international accounting standards, international financial reporting standards, 
USGAAP, transformation, parallel accounting, financial reporting.
Аннотация: Для ведения бухгалтерского учета в стране в соответствии с международными стандартами его регу-
лируют путем параллельного учета и трансформaтции финансовой отчетности на основе нaциональных стан-
дартов. Поэтому целесообразно вносить предложения по подготовке финансовой отчетности в соответствии с 
международными стандартами и повышению доверия инвесторов, при одновременном снижении затрат и повы-
шении прозрачности финансовой отчетности.

Ключевые слова: нaциональные стандарты бухгалтерского учета, международные стандарты бухгалтерского 
учета, международные стандарты финансовой отчетности, ОПБУ США, трансформaция, параллельный учет, 
финансовая отчетность.

K I R I S H
Iqtisodiyotni raqamlashtirish sharoitida moliyaviy hisobotlarning shaffofligini oshirishda investorlarning 

ishonchini ta’minlash hamda respublikamizdan boshqa davlatlarda faoliyat yuritayotgan kompaniyalarda moli-
yaviy hisobotlarni bir xil tuzish imkoniyatini beradi. 

Shu sababli Respublikamizda 2020-yil 24-fevraldagi “Moliyaviy hisobotning xalqaro standartlariga o‘tish 
bo‘yicha qo‘shimcha chora-tadbirlar” to‘g‘risidagi 4611-sonli Qaror [1]ga asosan yirik soliq to‘lovchi tashkilotlarda 
moliyaviy hisobotlarni xalqaro standartlar asosida parallel ravishda yuritish majburiyati belgilangan.

Bu o‘z navbatida bevosita xorijiy-xalqaro munosabatlarga ya’ni xorijiy investorlarni jalb qilinishi investit-
sion faoliyatni amalga oshishiga ko‘maklashadi. Xorijiy investorlar orqali mamlakatimizga ma’lum bir miqdorda 
investitsiya mablag‘lari kirib kelishi va ular o‘rtasida xalqaro hisob-kitoblarni yuzaga keltiradi hamda xalqaro 
standartlar talabiga mos hisob yuritishni talab qiladi.

A D A B I Y O T L A R  S H A R H I
Foyda murakkab iqtisodiy kategoriya hisobalanadi. Shu sababli ham uni iqtisodiy fanlarda turli xil ta’riflash, 

izohlash, tasniflash kuzatiladi. Yillar davomida iqtisodiy fikr vakillari foydani tushunish va uni shakllantirishning 
munozarali kontsepsiyalarini ilgari surishmoqda.

Ingliz iqtisodchisi J.S. Millning ta’kidlashicha, foyda ma’muriyat maoshi va foizlar bilan bir qatorda boshqa 
elementni ya’ni, risk uchun to‘lovni ham o‘z ichiga oladi1.

Germaniya iqtisodiy maktabining yorqin vakili A.F.SHeffe foydani asosan investitsiya qilingan kapitalning 
qaytishi bilan ta’riflaydi. V.G.F.Rosher uni ish haqining shakllaridan biri sifatida sharhlagan2.

Britaniyalik iqtisodchi olim J.R.Xiks ushbu ta’rifni iqtisodiyotdagi foydani tovarlar va xizmatlarni sotishdan 
olingan daromadni ularni ishlab chiqarish va sotish xarajatlaridan oshishi sifatida ko‘rib chiqadi3. Aynan shu 
ta’rifni zamonaviy iqtisodchilar asos qilib olganlar.

Asosiy yondashuvga ko‘ra, foyda shartli ravishda iqtisodiy foyda va buxgalteriya foydasiga bo‘linadi.
Z.N.Qurbonov va K.M.Misirovlarning ta’kidlashicha, foyda – tovarlar va xizmatlarni sotishdan olingan daro-

madning bu tovarlarni ishlab chiqarish va sotish xarajatlaridan ortiq qismidir4.
A.A.Karimov, F.R.Islomov va A.Z.Avloqulovlar “Moliyaviy natijalar – bu xo‘jalik yurituvchi subyektning 

ma’lum hisobot davrida tadbirkorlik faoliyati jarayonida o‘ziga qarashli mablag‘ning oshishi yoki kamayishidir. 
Buxgalteriya hisobida bunday faoliyat natijasi hisobot davridagi barcha foydalar va zararlarni hisoblash yo‘li 
bilan aniqlanadi” deb ta’kidlaydilar5. Ushbu ta’rif moliyaviy hisobot xalqaro standartlari (MHXS) bo‘yicha 
tushumni ta’riflashga mos keladi.

Ta’kidlash joizki, MHXSga muvofiq foyda, bitimlarni amalga oshirish natijasida vujudga kelgan majburi-
yatlarning nominal summalari o‘rtasidagi farq sifatida emas, balki tashkilot aktivlarining o‘sishini baholashni 
ifoda etuvchi qiymat sifatida ko‘rib chiqiladi. Ushbu ko‘rsatkich hisobot davri boshida va oxirida bozor bahosida 
sof aktivlar o‘rtasidagi farq sifatida aniqlanadi

Foyda turlari moliyaviy natijalar to‘g‘risida hisobot shaklida taqdim etiladi. Fikrimizcha, “Foyda”ning umumiy 
tushunchasi ma’lum bir tizimlashtirishni taqozo etadigan bir nechta foyda tushunchalariga tegishlidir.

Natijada, ushbu ko‘rsatkichni mustaqil ravishda batafsil yoritib beradigan xo‘jalik yurituvchi subyektlarning 
tahliliy faoliyati imkoniyatlari kengaymoqda.

Shunday qilib, foydaning mohiyatini talqin qilishga bo‘lgan yuqoridagi olimlarning nuqtayi nazarlarini umum-
lashtirib, mualliflar hozirgi sharoitda iqtisodiy va buxgalteriya talqini o‘z ichiga oladigan kompleksli yondashuv
 dan foydalanishni to‘g‘ri deb hisoblaydilar. Unga ko‘ra, xo‘jalik yurituvchi subyekt foydasini, bir tomondan, 
xo‘jalik yurituvchi subyektni rivojlantirishning iqtisodiy mazmun bo‘yicha foyda funktsiyasini bajaradigan ichki 
manbasi sifatida ta’riflaymiz, ikkinchi tomondan, korxona daromadlari va uni amalga oshirish bilan bog‘liq holda 
sarflangan, mahalliy va xalqaro amaliyotda qabul qilingan buxgalteriya hisobi kontseptsiyasiga muvofiq belgil-
angan tartibda balans moddalarini baholash va barcha xo‘jalik operatsiyalari asosida aniqlanadigan xarajatlar 
o‘rtasidagi farqni aks ettiruvchi tashkilot faoliyatining moliyaviy natijalarini umumlashtiruvchi ko‘rsatkich sifatida 
ta’riflaymiz.

T A D Q I Q O T  M A V Z U S I D A G I  M A V J U D  M U A M M O L A R
Moliyaviy hisobotning maqsadi moliyaviy ahvol, faoliyat natijalari va moliyaviy ahvoldagi o‘zgarishlar 

haqida ma’lumot taqdim etishdan iboratdir. Moliyaviy natijalar to‘g‘risidagi hisobot faoliyat natijalari va unga 
ko‘ra moliyaviy ahvoldagi o‘zgarishlar haqida ma’lumotlarni o‘zida aks ettirib, ushbu ma’lumotlar keng doiradagi 
foydalanuvchilarga qarorlarni qabul qilish uchun zarur hisoblanadi.

Ushbu maqsadlarda tuzilgan moliyaviy natijalar to‘g‘risidagi hisobot aksariyat foydalanuvchilarni faoliyat 
natijalari yuzasidan ma’lumotga bo‘lgan umumiy talablarini qoniqtirsa, moliyaviy hisobot foydalanuvchilarga 
ular tomonidan iqtisodiy qarorlarni qabul qilish uchun zarur bo‘lgan barcha ma’lumot bilan ta’minlash imkoni-
yatiga ega emas, chunki u faqat bo‘lib o‘tib ketgan hodisalarning moliyaviy natijalarini aks ettiradi va shu-
ningdek, izohlarida moliyaviy bo‘lmagan ma’lumotni o‘z ichiga oladi.

Moliyaviy hisobot aniqligi va yakunlanganligi, uning global kompaniyalar tomonidan foydalanish ehtiyoj lari 
tufayli ko‘proq Moliyaviy hisobotning xalqaro standartlariga murojaat etishmoqda. MHXS asosida tayyorlangan 
hisobotni juda ko‘p mamlakatlar qimmatbaho qog‘ozlar bozorlari tomonidan e’tirof etilmoqda. Moliyaviy hisobt-
ning xalqaro standartlari asosida tuzilgan moliyaviy hisobotlar quyidagi shakllardan iborat5

1. Moliyaviy holat to‘g‘risidagi hisobot; 

2. Foyda va zarar hamda jami daromad to‘g‘risidagi hisobot;

1 Naoko Maehara. John Stuart Mill’s Theory of the Stationary State in Connection with the Law of the Falling Rate of Profit. // Political 
Economy Quarterly. Volume 47 (2010), Issue 3

2 S. Alarcon, M. Sanchez. Business strategies, profitability and efficiency of production. // Spanish Journal of Agricultural Research 
2013 11(1), 19-31. ISSN: 1695-971-X 

3 Хикс Дж. Р. Стоимость и капитал: пер. с англ. М.: Прогресс, 1993.
4 Qurbanov Z.N., Misirov K.M. Moliyabiy va boshqaruv hisobi. Darslik. –T.: “Iqtisod-Moliya”, 2019. -752 b. 646-betdan.
5 Karimov A.A.,  Islomov F.R.,  Avloqulov A.Z. Buxgalteriya hisobi. Darslik. -T.: “Sharq” NMAK, 2004. – 592 b. 

S3. Pul mablag‘lari harakati to‘g‘risidagi hisobot; 

4. Kapital o‘zgarishi to‘g‘risidagi hisobot; 

5. Ilovalar.

Foyda yoki zarar va boshqa umumlashgan daromadlar to‘g‘risidagi hisobot BHMS bo‘yicha tuziladigan 
Moliyaviy natijalar to‘g‘risidagi hisobot bilan o‘xshash bo‘lib, ma’lum bir davr uchun korxonaning daromadlari, 
xarajatlari va umumiy foyda yoki zararlari haqida axborot beradi.

Ushbu hisobotda boshqa umumlashgan daromadlar bo‘limi milliy standart bo‘yicha tuziladigan hisobotdan 
ajralib turiladi. Boshqa umumlashgan daromadlar bo‘limi keginchalik foyda yoki zararni qayta tasniflanadigan 
va qayta tasniflanmaydigan satr moddalaridan iborat bo‘ladi. 

Kelgusida foyda yoki zararni qayta tasniflaydigan moddalarga quyidagilar kiradi:

● sotish uchun mavjud bo‘lgan investitsiyalar foyda yoki zarar; 

● haqqoniy qiymatning o‘zgarishidan foyda yoki zarar; 

● sotishdan olingan foyda yoki zarar; 

● kelgusida foyda va zararlarni qayta tasniflanadigan moddalar bo‘yicha foyda solig‘i. 

Kelgusida foyda yoki zararni qayta tasniflanmaydigan moddalarga quyidagilar kiradi:

● asosiy vositalarni qayta baholashdan foyda yoki zarar;

● asosiy vositalarni qayta baholashdan tashqari foyda yoki zarar; 

● qaram korxonalarning boshqa umumlashgan daromaddagi ulushi;

● kelgusida foyda va zararlarni qayta tasniflanmaydigan moddalar bo‘yicha foyda solig‘i

Faoliyat natijalarini tavsiflash bilan bog‘liq bo‘lgan ko‘rsatkichlar, ya’ni moliyaviy natijalar to‘g‘risidagi 
hisobot elementlari bo‘lib daromadlar, xarajatlar, foyda va zararlar hisoblanadi.

Ushbu elementlarni moliyaviy natijalar to‘g‘risidagi hisobotda aks ettirish iqtisodiy qarorlarni qabul qilish 
uchun foydalanuvchilarga ma’lumotlarni foydali bo‘lgan holda taqdim etish uchun imkon yaratadi.

Foyda – bu xo‘jalik subyektiga ta’sir etadigan asosiy va asosiy bo‘lmagan faoliyat, hodisalar sharoitlar nati-
jasida kapitalning ko‘payishi bo‘lib, xususiy kapitalga to‘lanadigan kapital bundan mustasno.

Zararlar – bu asosiy faoliyat va barcha xo‘jalik muomalalari, hodisalar, sharoitlar natijasida xususiy kapi-
talning kamayishi bo‘lib, harajatlar yoki xususiy kapitalning taqsimlanishi natijasidagi kamayish bundan mus-
tasno.

Foyda faoliyat natijalarini o‘lchashda yoki boshqa ko‘rsatkichlarni, ya’ni investitsiyani olib kelgan foydasi, 
bir aktsiyaga to‘g‘ri keladigan foyda kabilarni asosi sifatida foydalaniladi. Foydani o‘lchash bilan bevosita bog‘liq 
elementlar – bu daromadlar va xarajatlardir.

Daromadlar – bu aktivlarni kelib tushishi yoki ko‘payishi yoxud majburiyatlarni kamayishi shaklida vujudga 
keladigan va pirovard natijasida xususiy kapitalni oshiradigan iqtisodiy naflarni ko‘payishi, ammo aktsiyador 
kapitalga ta’sischilar tomonidan to‘lanadigan badallar bundan mustasnodir.

Xarajatlar – bu aktivlarni sarflanishi yoki yemirilishi yoxud majburiyatlarni ko‘payishi shaklida vujudga kela
digan va pirovard natijasida xususiy kapitalni kamaytiradigan iqtisodiy naflarni kamayishi, ammo aksiyador 
kapitalni ta’sischilar orasida taqsimlanishi bundan mustasnodir.

M U A M M O N I  H A L  Q I L I S H  U S U L L A R I
Moliyaviy natijalar to‘g‘risidagi hisobotning eng muhim jihati ushbu hisobot ma’lumotlari asosida xo‘jalik 

yurituvchi subyektning keyingi faoliyatini bashoratlash imkoniyati tug‘iladi. Moliyaviy natijalar to‘g‘risidagi hiso-
botning eng muhim jihati ushbu hisobot ma’lumotlari asosida xo‘jalik yurituvchi subyektning keyingi faoliyatini 
bashoratlash imkoniyati tug‘iladi. 

Moliyaviy natijalar to‘g‘risida hisobotni tuzish bo‘yicha xalqaro tajribaga to‘xtalib o‘tsak. Yillik moliyaviy hiso-
botning tuzilishi va mazmunining turli-tumanligi buxgalteriya hisobi milliy standartlarining farqlanishi bilan izoh-
lanadi. Ko‘pgina mamlakatlarda buxgalteriya hisobi standartlari moliyaviy hisobot satrlarida aks etuvchi ko‘rsat-
kichlarni belgilab beradi. Bundan tashqari, ko‘pchilik hollarda moliyaviy hisobotlar tahlili maqsadga muvofiqligi 
yuzasidan o‘tkaziladi. 

Ammo ko‘pchilik hollarda kompaniyalar standartlarda tavsiya qilinganidan ko‘proq axborotlarni taqdim eta-
dilar. Bugungi kunda jahonda moliyalashtirishning qo‘shimcha manbalarini jalb etish borasida keskin raqobat 

ketmoqda, buning uchun esa kompaniyalar batafsil ko‘rsatkichlarga ega tahliliy hisobotlarni tayyorlashga 
majbur bo‘lmoqda.

Quyidagi jadvalda xorijiy davlatlarda moliyaviy natijalar to‘g‘risidagi hisobotni tuzishga qo‘yiladigan talablar 
keltirilgan 

1-jadval: Xalqaro amaliyotda moliyaviy natijalar to‘g‘risidagi hisobotni tuzishga qo‘yiladigan talablar6

Hisobotning farqli 
jihatlari

Mamlakatlar

Italiya Fransiya Germaniya Rossiya 
Federatsiyasi

Yillik moliyaviy hisobot 
tarkibiga qo‘shilishi 
majburiyligi

Majburiy Majburiy Majburiy Majburiy

Taqdim etish davriyligi

Yillik
Yarim yillik 
(aksiyalari birjalarda 
kotirovka qilingan 
kompaniyalar uchun)

Yillik Yillik Yillik

Kompaniya hajmiga 
qarab taqdim etish 
variantlari

1) Odatiy
2) Kichik korxonalar 
uchun qisqartirilgan

1) Asosiy
2) Detallashgan
3) Qisqartirilgan

1) Odatiy
2) Kichik korxonalar 
uchun qisqartirilgan

1) Odatiy
2) Kichik korxonalar 
uchun qisqartirilgan

Tuzilish shakli Vertikal (Germaniya 
uslubi)

Vertikal va 
gorizontal

Vertikal shakl quyidagi 
ko‘rinishda: Funksional 
yoki xarajatli (ishlab 
chiqarish xarakteriga 
ko‘ra)

Vertikal

Foydalanuvchilarga 
mo‘ljallanganligi Soliq organlari va boshqa foydalanuvchilar

Italiya va Fransiyaga 
o‘xshash, ammo kamroq 
darajada

Hisobotning 
tashqi va ichki 
foydalanuvchilari

 
Jadval ma’lumotlari ko‘rsatadiki, tahlil qilinayotgan davlatlarda moliyaviy natijalar to‘g‘risidagi hisobotni 

tuzish majburiydir. Ammo uning tuzilish shakli va foydalanuvchilarga mo‘ljallanishida farqli jihatlar mavjud. Bux-
galteriya hisobi nazariyasi va amaliyotida Germaniya ko‘plab yutuqlarga erishgan. Ushbu davlatda buxgalteriya 
hisobi axborotlarining aniqliligi, tezkorligi va ishonchliligiga muhim e’tibor qaratiladi. 

Fikrimizcha, moliyaviy natijalar to‘g‘risidagi hisobot ko‘rsatkichlarini shakllantirishda yuqorida sanab o‘tilgan 
davlatlarning ijobiy tajribalaridan foydalanish buxgalteriya axborotlari sifati va shaffofliligining oshishiga xizmat 
qiladi.

Respublikamiz iqtisodiyotining jahon iqtisodiyotiga integratsiyalashuvi moliyaviy hisobotning xalqaro stan-
dartlariga o‘tishni taqozo etmoqda. Keyingi yillarda mamlakatimizda moliyaviy hisobotlarning xalqaro stan-
dartlarini qo‘llash borasida bir qator normativ-huquqiy hujjatlar qabul qilingan. Mazkur standart talablarini keng 
qo‘llash xorijiy investorlar uchun moliyaviy natijalar to‘g‘risidagi hisobot ma’lumotlarini to‘g‘ri talqin qilish hamda 
foyda va zararlar xususida aniq ma’lumot olish imkonini kengaytiradi. 

Xulosa qilib aytish mumkinki, moliyaviy hisobotlar korxonaga birinchi va asosiy baho beriladigan qiyosiy 
ko‘rsatkichlar manbasidir. Agar moliyaviy hisobot xalqaro standartlarga to‘liq javob beradigan darajada tuzilgan 
bo‘lsa, investitsiya olib kiruvchi investorlar uchun kerakli axborot muhiti bilan ta’minlanadi, natijada investitsiya 
jozibadorligi va investitsiya oqimi ortadi.

Foydalanilgan adabiyotlar ro‘yxati:
1. O‘zbekiston Respublikasi Prezidentining 2020-yil 24-fevraldagi “Moliyaviy hisobotning xalqaro standartlariga o‘tish 

bo‘yicha qo‘shimcha chora-tadbirlar” to‘g‘risidagi 4611-sonli qarori.
2. Tashnazarov S.N. Moliyaviy hisobotning xalqaro standartlari: Darslik. – T.: “Iqtisod-moliya”, 2019 y. – 584 b. 52.
4. Эргашева Ш.Т., Учебник “Международные стандарты финансовой отчетности” –Т.: ТГЭУ, 2020 г. 307 стр. 
5. https://mf.uz/ 
6. https://www.ifrs.org

6 Швецова О.В. Сравнительная характеристика Российских и зарубежных подходов к формированию информации о 
финансовых результатах в отчетности. //Аудит и финансовый анализ, 4/2013. 

